
KREU I. - DISPOZITA TE PERGJITHSHME

Neni 1
Objekti dhe géllimi

1. Kodi i Sjelljes dhe i Parandalimit t&¢ Konfliktit té Interesit té Késhilltarit Bashkiak, i
referuar mé poshté si “Kodi”, éshté térésia e parimeve e rregullave, t& miratuara nga
Késhilli Bashkiak, gé shérben si udhérréfyes pér késhilltarin bashkiak, né ményré gé ai té
mbajé dhe ushtrojé standardet e duhura té sjelljes dhe veprimeve gjaté ushtrimit té
funksionit publik, duke respektuar legjislacionin né fuqi, etikén dhe parandaluar rastet e
konfliktit té interesit.

2. Kodi bazohet né 7 parimet e jetés publike, té cilat pércaktojné standardet mé té larta pér
personat qé mbajné funksione publike dhe synon té véré né dijeni publikun pér sjelljen qé
duhet té keté késhilltari bashkiak.

3. Kodi zbatohet né té gjitha rastet kur késhilltari vepron, pretendon se vepron, apo jep
pérshtypjen se vepron, né cilésiné e anétarit té Késhillit Bashkiak, pérfshiré komentet,
bisedat e folura, letrat e shkruara, si dhe pérdorimin e medias elektronike dhe rrjeteve
sociale.

Neni 2
Baza ligjore
Kodi éshté njé akt nénligjor gé miratohet nga Késhilli Bashkiak, né bazé dhe pér zbatim té:
1. Ligjinr. 8417, daté 21.10.1998 “Kushtetuta e Republikés s€ Shqipéris€”, i ndryshuar;

2. Ligjinr. 8137, daté 31.07.1996 “Pér ratifikimin e Konventés Europiane pér
Mbrojtjen e té Drejtave té Njeriut dhe Lirive Themelore”;

3. Ligjinr. 8548, daté 11.11.1999 “Pér ratifikimin e Kartés Europiane té Autonomisé

Vendore*;

4. Ligjinr. 44, daté 30.4.2015 “Kodi i Procedurave Administrative i Republikés sé
Shqipérisé;

5. Ligji nr. 10019, daté 29.12.2008 “Kodi Zgjedhor i Republikés s¢ Shqipéris€”, i
ndryshuar;

6. Ligjinr. 152, daté 17.10.2013 “Pé&r népunésin civil”;
7. Ligjinr. 139, dat€ 17.12.2015 “Pér vetéqeverisjen vendore”;

8. Ligji nr. 8480, daté 27.5.1999, “Pér funksionimin e organeve kolegjiale té
administratés shtetérore dhe enteve publike”

9. Ligjinr. 107, dat€ 27.10.2016 “Pér Prefektin e Qarkut”;

10. Ligji nr. 119, daté 18.09.2014 “Pér té drejtén e informimit™;

11. Ligji nr. 146, daté 30.10.2014 “Pér njoftimin dhe konsultimin publik”;
12. Ligji nr. 9970, daté 24.07.2008 “Pér barazin& gjinore né shogéri”;




13. Ligji nr. 10221, daté 04.02.2010 “Pé&r mbrojtjen nga diskriminimi”;
14. Ligj nr. 9131, daté 08.09.2003 "Pér rregullat e etikés né administratén publike"

15. Ligji nr. 9367, daté 07.04.2005 “Pér parandalimin e konfliktit té interesave né
ushtrimin e funksioneve publike”, i ndryshuar.

16. Rregullorja pér Organizimin dhe Funksionimin e Késhillit Bashkiak
Neni 3
Parimet e pérgjithshme té funksionimit té Késhillit
1. Parimet e funksionimit té Késhillit jané:

a) Interesi publik - Késhilltarét duhet té veprojné vetém né bazé té interesit publik dhe
jo atij personal. Ata nuk duhet té pérdorin pozicionin si késhilltar pér té pérfituar pér
veten. Késhilltari éshté ruajtési i interesit publik dhe prandaj sjellja, veprimet dhe
vendimet e tij duhet té reflektojné né ¢do rast kété pérgjegjési.

b) Integriteti - Késhilltarét duhet té shmangin vénien e vetes nén detyrime ndaj
njerézve dhe organizatave q€¢ mund té€ pérpigen né ményré t€ papérshtatshme t’i
influencojné ata né punén dhe vendimet e tyre. Késhilltarét duhet t¢ mos veprojné
ose marrin vendime me géllim gé té marrin pérfitime financiare ose materiale pér
veten dhe familjarét e tyre. Ata duhet té deklarojné cdo konflikt interesi gjaté
procesit vendimmarrés.

c) Objektiviteti - Késhilltarét duhet té veprojné dhe té marrin vendime né ményré té
paanshme, té drejté dhe né bazé té merités, duke pérdorur evidencat mé té besueshme
dhe pa diskriminime apo paragjykime.

¢) Pérgjegjshméria - Késhilltarét jané pérgjegjés ndaj zgjedhésve té tyre dhe publikut
né pérgjithési pér sjelljet, veprimet dhe vendimet e tyre.

d) Transparenca - Késhilltarét duhet té veprojné dhe té marrin vendime né ményré té
hapur dhe transparente. Informacioni nuk duhet t’i mbahet publikut, vetém nése ka
arsye té garta dhe ligjore pér ta béré kété.

dh) Ndershméria - Késhilltarét duhet té jené té ndershém dhe té besueshém gjaté
ushtrimit té funksionit té tyre.

e) Lidershipi - Késhilltarét duhet té¢ demonstrojné kéto parime né sjelljen e tyre. Ata
duhet t¢ promovojné né ményré aktive dhe té mbéshtesin né ményré solide kéto
parime, si dhe té jené té gatshém té sfidojné sjelljet gé bien ndesh me kéto parime,
kudo dhe kurdoheré gé té ndodhin.

f) Barazia dhe mosdiskriminimi — Késhilltarét duhet té veprojné dhe té marrin
vendime duke mundésuar akses dhe mbéshtetje té barabarté ndaj qytetaréve né
shérbime népérmjet integrimit gjinor dhe gjithépérshirjes né programet e Bashkisé.

2. Késhilli inkurajon shogériné civile pér monitorimin e zbatimit t& parimeve té jetés
publike nga ana e Késhillit dhe Késhilltaréve, dhe shgyrton né Mbledhjen e Késhillit
raportin pérkatés té shogérisé civile. Mbi bazén e kétij raporti Késhilli miraton masat pér
zbatimin e parimeve té jetés publike nga Késhilli dhe Késhilltarét.




Neni 4
Pérkufizime
Né kété Kod, termat e méposhtém kané kété kuptim:

1. “Konflikt i interesit” éshté gjendja e konfliktit ndérmjet detyrés publike dhe interesave
privaté té késhilltarit bashkiak, né té cilén ai ka interesa privaté, té drejtpérdrejté ose té
térthorté, qé ndikojné, mund té ndikojné ose duket sikur ndikojné né kryerjen né ményré té
padrejté té detyrave dhe pérgjegjésive té tij publike.

2. “Kryerje né ményré té drejté e detyrave dhe pérgjegjésive” éshté ményra e kryerjes
sé detyrave dhe pérgjegjésive, té materializuara né njé vendimmarrje, né té cilén késhilltari
bashkiak vepron né pérputhje me ligjin, me ndershméri, paanshméri, pérgjegjési,
pérkushtim, né afat, né mbrojtje, né ¢do rast, té interesit publik dhe té drejtave té ligjshme
té personave privaté, si dhe pér ruajtjen dhe forcimin e besueshmérisé e té dinjitetit té
institucionit ku punon, té shtetit né pérgjithési dhe té figurés sé késhilltarit.

3. Konflikti i interesit, i pércaktuar né pikén 1 té kétij neni, pérfshin disa pérkufizime té
tjera, pér lloje té ndryshme té shfagjes sé tij, si mé poshté:

a) “konflikt faktik i interesit” éshté gjendja, ne té cilén interesat privaté té€ késhilltarit
ndikojné, kané ndikuar ose mund té kené ndikuar né kryerjen né ményré té padrejté
té detyrave dhe pérgjegjésive té tij zyrtare;

b) “konflikt né dukje i interesit” éshté gjendja, né t& cilén interesat privaté té
késhilltarit duken, né pamje ose né formé, sikur kané ndikuar, ndikojné ose mund té
ndikojné né kryerjen né ményré té padrejté t€ detyrave apo pérgjegjésive té tij
zyrtare, por, né fakt, ndikimi nuk ka ndodhur, nuk ndodh ose nuk ka mundési té
ndodhé:

c¢) “konflikt i mundshém i interesit” &shté gjendja, né t& cilén interesat privaté té
késhilltarit mund té shkaktojné, né té ardhmen, shfagjen e konfliktit faktik ose né
dukje té interesit, nése késhilltari do té pérfshihej né detyra apo pérgjegjési té
caktuara;

¢) “konflikt rast pér rast i interesit” éshté gjendja me konflikt interesi, né njérén nga
tri llojet e mésipérme, qé shfaget rast pér rast dhe lidhet me njé vendimmarrje té
vecanté;

d) “konflikt i vazhdueshém i interesit” &shté gjendja, n€ t& cilén konflikti i interesit
mund té shfaget né ményreé té pérséritur dhe/ose té shpeshté né té ardhmen.

4. “Zotérim aktiv i aksioneve ose i pjeséve né kapital” éshté ushtrimi i ploté i té gjitha t&
drejtave, gé burojné nga pronésia mbi aksionet ose pjesét né kapital.

5. “Zotérim pasiv i aksioneve ose i pjeséve né kapital” éshté gjendja, n€ t& cilén pronari
ruan té drejtén e pérfitimit té fryteve civile té pronésisé, por nuk mund té ushtrojé veté
asnjé veprim tjetér civil mbi kété proné. Té gjitha veprimet e tjera (administrim, zotérim,
tjetérsim etj.) kryhen nga njé person i besuar nga pronari, bazuar né njé marréveshje té
lidhur ndérmijet tyre, gé pércakton kriteret e pérfitimit té fryteve té pasurisé, si dhe té drejta




e detyrime té tjera té domosdoshme, sipas pércaktimeve né Ligjin nr. 9367, daté
07.04.2005 “Pér parandalimin e konfliktit t& interesave né ushtrimin e funksioneve
publike”, 1 ndryshuar.

6. “Person i lidhur me njé késhilltar” éshté ¢do person fizik ose juridik, i cili rezulton té
keté pasur ose té keté lidhje interesi, pasurore ose vetjake jo pasurore, me késhilltarin, né
bazé té Ligjit nr. 9367, daté 07.04.2005 “Pér parandalimin e konfliktit té interesave né
ushtrimin e funksioneve publike”, i ndryshuar.

Neni 5
Detyrimet e Késhilltarit Bashkiak
Detyrimet e Késhilltarit Bashkiak jané:

1. Késhilltari duhet t& veprojé né ményré té ndershme dhe té pérkushtuar né interes té
publikut. Ai duhet t’i géndrojé besnik pércaktimit té rolit té tij né Kushtetuté dhe né Ligjin
139/2015 “Pér vetéqeverisjen vendore” si pérfagésues i komunitetit.

2. Késhilltari nuk duhet té pérdoré pozicionin e tij pér té siguruar pérfitime personale dhe
avantazhe pér vete apo diké tjetér, apo pér té shmangur disavantazhet pér vete apo diké
tjetér. Kjo vlen pér gjithé kohén apo mandatin e tij si késhilltar. Késhilltari nuk duhet té
pérdoré mandatin e tij pér pérfitime personale apo interesin privat pér vete apo diké tjetér;

3. Kaéshilltari nuk duhet té sillet apo veprojé né asnjé rast né ményré té atillé gé
konsiderohet si prishje e reputacionit té tij apo institucionit qé ai pérfagéson. Késhilltari
ndérgjegjésohet gé sjelljet dhe veprimet e tij té papérshtatshme, si né jetén publike dhe até
private, mund té kené njé impakt né reputacionin dhe imazhin e Késhillit.

Késhilltari nuk duhet té béjé kritika jo té sakta dhe jo té drejta né drejtim té Késhillit né
publik, pasi ato mund té konsiderohen si cenim i autoritetit ligjor, moral e pérfagésues té
Késhillit. Késhilltari nuk duhet t’i transmetojé elektoratit té tij ose té postojé né median
sociale komente té papérshtatshme, té cilat mund té démtojné imazhin e Késhillit;

4. Késhilltari nuk duhet té béjé kompromis né paanshmériné e tij apo kujtdo gé punon pér
Késhillin dhe nuk duhet té veprojé apo marré vendimet né ményré té njéanshme apo
politike. Késhilltari nuk duhet té influencojé apo béjé presion tek Sekretari i Késhillit apo
punonjésit e Sekretariatit pér té vepruar né ményré té njéanshme apo partiake. Késhilltari
nuk duhet té kérkojé nga punonjésit e administratés sé Késhillit ta ndihmojné pér ¢éshtje té
tyre politike apo ¢éshtje té interesit privat. Késhilltari nuk duhet té ofrojé incentiva pér té
arritur géllimet e tij politike apo private, apo té kércénojé diké nése nuk bén kompromis me
géllimet e tij. Késhilltari nuk duhet té béjé kompromise me paanshmériné e punonjésve té
administratés sé Késhillit.

5. Késhilltari duhet té veprojé me mendje té hapur dhe objektivitet gjaté mbledhjeve té
Késhillit apo né céshtje qé kané té béjné me interesin publik. Késhilltari gjaté procesit
vendimmarrés duhet té veprojé né ményré té drejté dhe té€ marré né konsideratén e duhur
interesin publik. Késhilltari duhet t¢ marré vendimet mbi c¢éshtjen vetém mbi bazén e
merités dhe duke u bazuar né faktet dhe evidencat gé ka né dispozicion. Késhilltari, nése e




shikon té nevojshme, duhet té marré késhilla apo konsultohet me Sekretarin e Késhillit, pér
céshtje té caktuara.

6. Késhilltari nuk duhet té nxjerré informacionin e cilésuar si konfidencial. Késhilltari
duhet té trajtojé céshtjet e diskutuara né mbledhjet e mbyllura té Késhillit dhe komisioneve,
si té tilla. Késhilltari nuk duhet té japé informacion konfidencial, pérve¢ né rastet kur
késhilltari ka pélgimin e dikujt té autorizuar pér ta dhéné informacionin apo kur dhénia e
informacionit lejohet apo kérkohet me ligj.

7. Késhilltari nuk duhet té pengojé askénd nga aksesi i informacionit, té cilin ia lejon ligji.
Kjo pérfshin informacion sipas Ligjit “Pér té drejtén e¢ informimit”, si dhe kopjet e
minutave, agjendave, raporteve dhe dokumenteve té tjeré té Késhillit, pér té cilat publiku
ka té drejté aksesi. Késhilltari dhe punonjésit e administratés sé Késhillit jané té detyruar té
japin kété lloj informacioni né pérgjigje té njé kérkese. Edhe nése késhilltari mendon qé
informacioni nuk duhet té jepet, ai pérséri duhet t’ia kalojé até Sekretarit té Késhillit dhe
mé pas pér kété vendos Késhilli.

8. Késhilltari duhet té pérdoré burimet e Késhillit (nése Késhilli i jep késhilltarit akses né
burime si telefon, kompjuter apo pajisje IT-je) vetém pér té kryer detyrat e Késhillit apo
aktivitete té lidhura me té. Keéshilltari nuk duhet té pérdoré kéto burime pér qgéllime
personale té tij apo politike té partisé qé i pérket. Késhilltari nuk duhet té lejojé qé persona
té tjeré (pjesétare té familjes apo migq té tij) té pérdorin burimet e Késhillit, vetém né rastet
kur éshté autorizuar nga Késhilli.

9. Késhilltari duhet té zbatojé ligjin dhe rregulloret e Késhillit né deklarimin e
shpenzimeve. Késhilltari duhet té mbajé evidenca té sakta té mbéshtetura me fatura né té
gjitha rastet kur shpenzon fondet e Késhillit. Nése nuk ka njohurité e nevojshme apo nuk
éshté i sigurt, késhilltari duhet né ¢do rast té késhillohet me Sekretarin e Késhillit.

10. Késhilltari nuk duhet té pranojé dhurata, shérbime apo pérfitime, gé mund t’i marré pér
shkak té pozicionit si késhilltar, pér vete apo né emér té té tjeréve, kur vleréson se marrja e
tyre mund té konsiderohet si kompromentim i objektivitetit né marrjen e vendimeve apo i
favoreve gjaté ushtrimit té detyrave si késhilltar. Késhilltari duhet té njoftojé Sekretarin pér
dhurata me vileré mé té madhe se ajo e specifikuar nga Késhilli (5000 Lek) , si dhe burimin
e tyre. Késhilltari nuk ka pse té njoftojé pér dhurata gé nuk kané lidhje me funksionin e tij
si késhilltar. Si rregull i pérgjithshém, késhilltari duhet té konsultohet me Sekretarin kur ai
nuk éshté i bindur c¢faré duhet té deklarojé si dhurata apo favore, pasi kjo éshté né
pérputhje me parimet e transparencés dhe pérgjegjshmérisé sé jetés publike.

11. Késhilltari duhet té sillet dhe veprojé mbi bazén e parimit t& barazisé sé mundésive,
pavarésisht nga gjinia, mosha, raca, feja, orientimi seksual dhe aftésité e kufizuara té
personave. Késhilltari duhet né ¢do rast t¢ shmangé diskriminimin, né té 4 format e
paragitjes sé tij dhe pérkatésisht:

a) Diskriminimi direkt: trajtimi i njerézve ndryshe pér shkak té gjinisé, moshés, racés,
fesé, orientimit seksual dhe aftésive té kufizuara;




b) Diskriminimi indirekt: trajtim gé né dukje nuk diferencon njerézit pér shkak té
gjinisé, moshés, racés, fesé, orientimit seksual dhe aftésive té kufizuara, por gé né
ményré disproporcionale i disavantazhon ata;

¢) Ngacmimi: pérfshirja né sjellje té padéshiruara pér shkak té gjinisé, moshés, racés,
fesé, orientimit seksual dhe aftésive té kufizuara té dikujt, gjé e cila démton
dinjitetin e tij ose krijon njé mjedis negativ, degradues, poshtérues ose ofensiv.

d) Viktimizimi: trajtimi i njé personi né ményré mé pak té favorshme, kur ai éshté
ankuar pér diskriminim ose ka béré padi pér diskriminim.

12. Késhilltari duhet té tregojé respekt dhe konsideraté né trajtimin e té tjeréve. Liria e
shprehjes nuk duhet té pérdoret si justifikim pér sjellje dhe trajtim té papranueshém pér té
tjerét, pasi kjo démton késhilltarin né sy té publikut. Késhilltari nuk duhet té béhet objekt i
zbatimit t¢ Kodit kur komentet e tij jané té natyrés politike, bén kritiké té ideve dhe
opinioneve té palés tjetér politike apo kundérshtaréve politiké, brenda mbledhjeve té
Késhillit ose jashté tij, pasi ato konsiderohen pjesé e debatit demokratik. Késhilltari nuk
duhet t’i béjé kéto komente né ményré ofensive dhe té papranueshme, apo té béjé
kércénime ndaj kolegéve Keéshilltaré apo punonjésve té administratés sé Késhillit.
Késhilltari duhet té trajtojé kolegét, kundérshtarét dhe punonjésit e administratés sé
Késhillit me edukaté, mirésjellje dhe konsideraté.

13. Késhilltari nuk duhet t¢ demonstrojé shfagje té bullizmit ndaj kolegéve késhilltaré,
punonjésve té administratés sé Késhillit, apo publikut, gé¢ mund té rezultojé né bezdisjen
ose shgetésimin e tyre pérmes sjelljes ofensive, intimiduese, malinje, ofenduese ose
poshtéruese.

Neni 6
Raportimi i thyerjeve se Kodit

1.Ankesat pér thyerje té Kodit nga ana e njé késhilltari mund té b&hen nga njé késhilltar,
grup késhilltarésh, administrata e Késhillit, ose nga publiku. Eshté detyré e ¢cdo késhilltari,
kur véren thyerje té Kodit nga ana e kolegéve té tij, t’i raportojé tek autoriteti pérgjegjés.

2. Ankesat pér thyerje té Kodit duhet té raportohen tek Komisioni i Pérhershém i Etikeés,
Standardeve dhe Apelimeve té Késhillit. Nése Késhilli nuk ka krijuar njé komision té tillé,
ankesat béhen né Kryesiné e Késhillit deri né ngritjen e kétij komisioni nga Késhilli.

3. Nése thyerja e Kodit éshté e vogél, ajo raportohet tek Kryetari i Késhillit.

4. Nése thyerja éshté serioze apo e pérséritur, zyrtari monitorues ia referon rastin pér hetim
Komisionit té Pérhershém té Etikés, Standardeve dhe Apelimeve.

5. Ankesat pér thyerje té Kodit nuk duhet té kalohen menjéheré né media apo shtypin lokal,
para se té kalojné dhe sgarohen né instancat brenda Késhillit sipas pikés 1, 2 dhe 3 té kétij
neni.

6. Kodi nuk duhet té pérdoret nga késhilltarét pér té ngritur ankesa té pabazuara ndaj
kolegéve té tjeré, apo pér t’u shérbyer géllimeve té tyre politike ose private. Ankesat nuk
duhet té motivohen nga motive té dobéta té& démtimit apo té rivalitetit politik, sidomos né
periudha fushatash elektorale.




7. Raportimi i thyerjes sé Kodit duhet t& shogérohet gjithnjé me prova dhe fakte qé
mbéshtesin ankesén. Evidencat mund té pérfshijné minutat e mbledhjeve, korrespondencat
dhe shénimet e shkruara, ose e-mailet.

8. Nése ka individé gé kané gené té pranishém kur ka ndodhur thyerja e Kodit, ata duhet té
ftohen si déshmitaré. Kjo éshté sidomos e nevojshme kur nuk ka evidenca té mjaftueshme
gé mbéshtesin thyerjen e Kodit.

9. Késhilltari i akuzuar pér thyerje té Kodit duhet té bashképunojé me autoritetin pérkatés
gjaté hetimit, duke véné né dispozicion menjéheré té gjithé korrespondencén dhe
telefonatat, kopjet e dokumenteve qé kérkohen, apo dhe duke gené i disponueshém pér
intervisté dhe dégjesa, nése kérkohet. Kjo vlen gjithashtu edhe pér déshmitarin nése ka,
dhe nése autoriteti i hetimit e sheh té arsyeshme.

10. Késhilltari i akuzuar pér thyerje té Kodit nuk duhet té ushtrojé presion mbi individin qé
bén ankesén ose mbi déshmitarin. Késhilltari nuk duhet té intimidojé apo pérpiget té
intimidojé njé person qé ka gjasa té béjé njé ankesé, njé déshmitar, apo njé anétar té
autoritetit gé merret me thyerjet e Kodit.

Neni 7

Komisioni i Etikés, Standardeve dhe Apelimeve

1. Autoriteti qg&¢ merret me thyerjet e Kodit éshté Komisioni i Etikés, Standardeve dhe
Apelimeve, i cili pérbéhet nga 3 Késhilltaré.

2. Komisioni bén hetimin e duhur dhe ka pérgjegjésiné té vendosé nése késhilltari ka thyer
Kodin dhe pér pasojé mbi té duhet té veprojné sanksionet.

3. Komisioni i Standardeve duhet té béjé seancé dégjimi me késhilltarin e ankimuar para se
té japé vendimin.

4. Kur Komisioni i Standardeve konkludon gé njé késhilltar ka thyer Kodin, ai mund té
vendosé pér masat e méposhtme:

a) Asnjé veprim, nése thyerja éshté e paréndésishme ose e vogél;
b) Vérejtje;

c¢) Pezullim né marrjen pjesé né Mbledhjet e Késhillit dhe Komisioneve té Pérhershém
pér njé periudhé té caktuar né Rregullore.




KREU II. - KONFLIKTI I INTERESIT

Neni 8
Rastet e Konfliktit té Interesit / Pengesés ligjore

1. Kuptimi i konfliktit té interesit konsiston né mbrojtjen e parimeve té interesit té
pérgjithshém dhe objektivitetit, né ményré gé késhilltarét t¢ marrin vendime né ményré té
drejté dhe pa paragjykuar ¢éshtjet e marra né shqyrtim.

2. Konfliktet e interesit lidhen me céshtje né té cilat késhilltari apo ndonjé person i tij i
afért mund té kené lidhje dhe pér pasojé ky interes mund té influencojé vendimmarrjen apo
votén si Késhilltar dhe mund té ndikojé né:

a) Punén ose biznesin e késhilltarit;

b) Punédhénésin e késhilltarit, ose ¢cdo kompani ku ai éshté partner ose drejtues me
pagesé;

c) Njé person qgé ka financuar fushatén elektorale té késhilltarit ose financon shpenzimet
e tij si késhilltar;

d) Njé kompani ku késhilltari ka aksione;

e) Njé institucion né té cilin késhilltari éshté zgjedhur apo eméruar nga Késhilli;

f) Njé institucion publik gé ushtron funksione té natyrés publike, njé institucion gé rol
kryesor ka influencimin e opinionit publik, njé shogaté bamirése, njé sindikaté, njé
shoqaté profesionale, njé klub privat, né té cilat késhilltari éshté anétar apo éshté né
pozicion menaxherial ose kontrolli té pérgjithshém:;

g) Njé kontraté qé& Késhilli bén me njé kompani né té cilén késhilltari &shté partner,
drejtor me pagesé ose ka aksione;

1) Njé truall i dhéné me gera nga Késhilli njé shogérie ku késhilltari éshté partner ose
drejtor me pagese;

J) Njé truall né territorin e Késhillit pér té cilin késhilltari ka njé titull pronésie apo éshté
bashképronar.

3. Konflikti interesi i késhilltarit konsiderohet gjithashtu njé ¢éshtje apo vendimmarrje gé
ndikon né mirégenien, standardin e jetesés dhe pozitat financiare té tij, familjes apo té
personave té afért té tij.

4. Késhilltari njofton Kryetarin e Késhillit nése ka interesa me ¢éshtjen gé do té shqyrtohet
né Mbledhjen e Késhillit. Né kété rast, Késhilltari nuk merr pjesé né diskutim dhe largohet
derisa mbaron procedura e votimit (ligji 8480/ 1999, neni 13/3).




Neni 9

Kushtet e pengesés ligjore pér pérfshirje né njé proceduré shqyrtimi dhe
vendimmarrése
Késhilltari nuk pérfshihet né njé proceduré shqyrtimi dhe vendimmarrése edhe né rastet
kur:

a) Ka njé interes té drejtpérdrejté ose jo té drejtpérdrejté né vendimmarrjen né
shqyrtim;

b) Bashkéshorti, bashkéjetuesi ose té aférmit e tij deri né shkallé té dyté kané njé
interes té drejtpérdrejté ose jo té drejtpérdrejté né vendimmarrjen né shqyrtim;

C.) Ai ose edhe personat e parashikuar né shkronjén “b” t& késaj pike kané njé interes
té drejtpérdrejté ose jo té drejtpérdrejté né njé ¢éshtje objektivisht té njéjté dhe me
te njéjtat rrethana ligjore me ¢éshtjen né shqyrtim;

d) Ka marré pjese si ekspert, késhilltar, pérfagésues ose avokat privat né ¢éshtjen né
shqyrtim;

e) Personat e pérmendur né shkronjén “b” té késaj pike kané marré pjesé si eksperte,
pérfagésues, késhilltaré apo avokaté né ¢éshtjen ne shqyrtim;

f) Ai ose personat e pérmendur né shkronjén “b” té késaj pike jané debitoré ose
kreditoré té paléve té interesuara né ¢éshtjen né shqyrtim;

g) Ai ose personat e pérmendur ne shkronjén “b” té késaj pike kané marré dhurata nga
palét pérpara ose pas fillimit té procedurés sé shqyrtimit;

h) Ai ose personat e pérmendur né shkronjén “b” té késaj pike kané marrédhénie té
tilla, té cilat vlerésohen, sipas rrethanave konkrete, se do té pérbénin arsye serioze
pér njéanshméri me palét né procedurén né shqyrtim;

i) Ai ose personat e pérmendur né shkronjén “b” té késaj pike jané pérfshiré né ményra
te ndryshme né negocime té mundshme pér punésim pér vete késhilltarin apo té
personave té pérmendur né shkronjén “b” t&€ késaj pike gjaté ushtrimit té funksionit,
apo né negocime pér ¢do lloj forme tjetér marrédhéniesh me interes privat, pas
Iénies sé detyrés, té kryera nga ai gjaté ushtrimit té detyrés;

J) Né c¢do rast gé parashikohet nga legjislacioni né fuqi.
Neni 10

Veprimi kur njé Késhilltar ka konflikt interesi/ Kushtet e pengesés ligjore

1. Nése Késhilltari zbulon, pérmes kalendarit vjetor té ¢éshtjeve té Késhillit, apo rendit té
dités sé dérguar para fillimit té njé mbledhjeje, gé ka njé konflikt interesi apo véren njé nga
pengesat ligjore té parashikuara né nenin 52 té ligjit 139/2015, apo té nenit 7/pika 3, té
ligjit 9131/ 2003, ai duhet ta njoftojé me shkrim ose e-mail Kryetarin e Késhillit Bashkiak®
brenda 4 ditésh. Deklarimi me shkrim nuk éshté i domosdoshém kur deklarimet verbale té

! (ligji 139/2015, neni52/2)




Késhillit ku shqyrtohet céshtja pér té cilén késhilltari ka pengesé ligjore.

2. Pérveg veté késhilltarit, edhe persona té treté mund té konstatojné konfliktin e interesit té
njé késhilltari dhe pér rrjedhojé té kérkojné pérjashtimin e pjesémarrjes sé tij nga njé
proceduré vendimmarrése. Kérkesa, me arsyet pér té cilat kérkohet pérjashtimi i késhilltarit
nga shqyrtimi dhe vendimmarrja, duhet t’i drejtohet Sekretarit pérmes njé letre ose e-maili
dhe té pérmbaje té gjitha provat e mundshme né té cilat ai/ajo mbéshtetet.

3. Kryetari i Késhillit, i njoftuar sipas pikave 1 dhe 2 té kétij neni, i propozon Keéshillit
pérjashtimin ose konfirmimin e késhilltarit nga procedura vendimmarrése e ¢éshtjes, pér té
cilén késhilltari ka apo dyshohet se ka konflikt interesi/pengesés ligjore, kjo si né rastin e
Mbledhjet sé Késhillit ashtu edhe né mbledhjet e Komisioneve té Pérhershém té Késhillit.

4. Nése Kryesia e Késhillit vendos pérjashtimin e Késhilltarit nga procedura
vendimmarrése, késhilltari nuk duhet té marré pjesé as né diskutimin e céshtjes, por té
largohet nga salla porsa té fillojé shqyrtimi i ¢éshtjes. Késhilltari nuk duhet t& géndroje
gjithashtu né sallé pér té ndjekur procesin e votimit.

5. Késhilltari nuk duhet té béjé pérpjekje pér té influencuar njé vendim té njé c¢éshtje ku ai
ka konflikt interesi. Edhe veté prania e tij né sallé perceptohet si influencim i procesit té
votimit, prandaj késhilltari duhet té largohet nga salla né kohén kur shqyrtohet dhe votohet
céshtja.

Neni 11
Regjistrimi i konflikteve té interesit

1. Konfliktet e interesit t& késhilltaréve lidhur me céshtje té shqyrtuara né mbledhjet e
Késhillit duhet té regjistrohen né njé dokument té vecanté qé quhet Regjistri i Konflikteve
té Interesit té Késhilltaréve. Késhilli éshté i detyruar té mbajé, pérditésojé dhe botojé
elektronikisht online kété regjistér. Ai duhet t8 mbahet nga Sekretari dhe synon
transparencén dhe rritjen e besimit té publikut né integritetin e pushtetit lokal.

2. Né Regjistér duhet té deklarohen gjithashtu dhuratat ose shérbimet gé mund té marré njé
késhilltar né cilésiné si i tillé. Kjo duhet té pérfshijé detaje si lloji i dhuratés, personin gé e
ka dhéné si dhe lidhjen e késhilltarit me kété person.

2 (ligji 9131/ 2003, nenit 7/3)

KREU 11l - MASAT DISIPLINORE NDAJ KESHILLTAREVE

Neni 12
1. Rastet e masave disiplinore ndaj késhilltaréve:

a) Kur késhilltari nuk respekton kohén e diskutimit, ndérhyn gjaté kohés gé flet njé
késhilltar tjetér ose Kryetari i Bashkisé, apo diskuton jashté temés, i térhiget
vémendja nga Kryetari i Késhillit.

b) Kur késhilltari e pérsérit shkeljen né té njéjtén mbledhje, pasi i éshté térhequr njé
heré mé paré vémendja, i jepet vérejtje nga Kryetari i Késhillit. VVérejtja regjistrohet
né proces-verbalin e mbledhjes.

c) Késhilltarit, i cili pérdor fjalé jashté etike, apo pengon me sjelljen e tij zhvillimin
normal té mbledhjes, i jepet vérejtje nga Kryetari i Késhillit.

d) Kur késhilltari e pérsérit veprimin, kryesuesi i seancés urdhéron dhe i kérkon qé té
dalé jashté salle.

e) Né rast se késhilltari nuk pranon té dalé nga salla, kryesuesi i seancés e ndérpret
mbledhjen dhe i jep porosité e nevojshme shérbimit té sigurisé né Keéshill pér
zbatimin e urdhrit té dhéné.

f) Né rast se shprehjet ose fyerjet e béra nga késhilltari né mbledhje térhigen prej tij né
po té njéjtén mbledhje dhe késhilltari kérkon publikisht ndjesé pér sjelljen e tij, masa
disiplinore e dnhéné anulohet nga kryesuesi i seancés.

g) Kur késhilltari pengon zhvillimin e rregullt t¢ mbledhjes, prish getésiné né sallé,
népérmjet moslejimit té késhilltarit t& radhés t€ marré fjalén, pér mé shumé se 2
minuta, atéheré Kryetari e paralajméron pér marrjen e masés sé pérjashtimit nga
Mbledhja, e né rast se Késhilltari vazhdon té mos lejojé késhilltarin té vazhdojé
fjalén edhe pas paralajmérimit, pér mé shumé se njé minuté, i kérkohet largimi nga
Mbledhja né ményré vullnetare apo me ndihmén e punonjésve té sigurisé sé
Mbledhjes sé Késhillit.

h) Kur késhilltari bén thirrje pér pérdorim dhune, provokon rrémujé né mbledhje gjé gé
pengon zhvillimin e saj té rregullt, fyen ose kércénon késhilltarét e tjeré, anétarét e
administratés, ose pérdor fjalé fyese pér Kryetarin e Bashkisé, me urdhér té
Kryesuesit té seancés pérjashtohet nga seanca pér até dité si dhe kérkohet té ndalohet
té marré pjesé né mbledhjen e radhés sé Késhillit. Ndalimi i pjesémarrjes né
mbledhjen e radhés vendoset nga Kryesia e Késhillit me propozimin e Kryetarit ose
propozimit me shkrim té jo mé pak se 5 késhilltaréve. Mbledhja e Kryesisé
zhvillohet brenda 48 oréve dhe késhilltari, ndaj té cilit kérkohet marrja e masés
disiplinore, ka té drejté t& marré pjesé né té’ pér té paraqitur géndrimin e tij.

2. Pér ngjarje tepér té rénda gé ndodhin jashté sallés ku zhvillohet mbledhjes, por brenda
mjediseve té godinés, procedohet si né piken “h” té kétij neni.

3. Cdo Késhilltar gé largohet pa leje nga salla e Késhillit gjaté mbajtjes sé njé Mbledhjeje
Zyrtare té Késhillit dhe kur kjo shkakton pezullim e mbledhjes apo té votimit, gjobitet me
dymijé (2000) Leké, pérveg rastit kur Kryesuesi lejon largimin. Masa e gjobés deklarohet
nga Kryesuesi né até mbledhje té Késhillit ku ajo jepet dhe regjistrohet né proces-verbalin
e mbledhjes. Leja pér t’u larguar nga salla e mbledhjes sé Késhillit 1 kérkohet Kryesuesit
né sesion té hapur té Késhillit, pasi arsyeja té jeté béré e njohur. Shuma e gjithé gjobave
zbritet nga shpérblimi e Késhilltarit, nga e muajit pasardhés.

4. Késhilltari gé thoté fjalé té pahijshme, kapércen standardet e mirésjelljes dhe etikés gjaté
fjalés sé tij, pengon me sjelljen e tij zhvillimin e diskutimeve apo cenon rregullin e
mbledhjes, i higet vérejtje nga Kryesuesi i Mbledhjes se Késhillit.

5. Kur Késhilltari fyen njé Késhilltar tjetér gjaté mbledhjes, vec¢ sanksioneve té tjera té
parashtruara né kété rregullore, Kryesuesi i Mbledhjes mund ta gjobisé até né njé masé qé
shkon deri né hegjen e shpérblimit mujor, deklarim i cili shénohet né proces-verbalin e
mbledhjes dhe ekzekutim mbas miratimit nga Kryesia e Késhillit.

Neni 13
Pérgjegjésia Ligjore e Késhilltarit

1. Shkeljet e ligjeve dhe rregulloreve nga secili késhilltar, gjaté ushtrimit té detyrés sé tij si
késhilltar mund té rezultojné gé ai/ajo té jeté pérgjegjés personalisht pér démet gé nuk do
té mbulohen nga sigurimi i Bashkisé. Shembuj mund té pérfshijné diskriminim, ngacmim
0se mashtrim.

2. Késhilltarét marrin pjesé né trajnime pér menaxhimin e rrezikut pér té zvogéluar
pérgjegjésiné pér shkak té veprimeve té ndérmarra.

Neni 14
Miratimi dhe hyrja né fuqi

Kjo Kod miratohet me votimin Pro té shumicés sé té gjithé anétaréve té Késhilli Bashkiak
dhe hyn né fuqi 10 dité pas shpalljes publike té tij.

* * * k%

